
El ponte 

 

Me piaze pensar a la funsiòn del ponte, 

‘na funsiòn importante, 

quasi de rispeto, par incontrar 

quei che sta dal’altra parte o che vive distante. 

 

El ponte sul fosso, 

el te permete de traversarlo con semplicità, 

rispetando la so acqua sensa deviarla, 

sensa bagnarte o inquinarla. 

 

El ponte sora la ferovia, 

el permete l’intrecio de viabilità, 

necessario a quei che vive in cità, 

e a quei che sta più in là. 

 

El ponte l’è necessario anche tra le umane relassiòn, 

par superar barufe e discussiòn. 

Quando tuti volemo averghe rasòn, 

l’è na fortuna catar n’amigo che ne giuta, 

a catar na giusta mediassiòn. 

 

Me par che ne la storia e anca ai nostri giòrni, 

ghe tanta gente illusa, che invesse de costruir ponti, 

i tira su bariere de divisiòn, 

che fa cressar par tuti la preocupasiòn. 

 

Anca mi come tanti, in sto mondo balordo, 

son preocupà par le guere in Europa e nel mondo, 

de tante divisiòn che fa poareta tuta umanità, 

non solo lontan, ma anca in sta nostra cità. 

No credo che ghe sia solussiòn miracolose, 

la situassiòn la pol in meio cambiar 

se ne impegnemo a far un gran movimento 

par costruir ponti anca in sto storico momento. 

 

Gennaio 2023 
 
Il ponte 
Mi piace pensare alla funzionalità del ponte,/ una funzionalità importante,/ 
quasi di rispetto, per incontrare/ coloro che abitano dall’altra parte o che 
vivono lontano.// Il ponte sul torrente,/ ci permette di attraversarlo con sem-
plicità,/ rispettando l’acqua senza deviarla,/ senza bagnarti o inquinarla.// Il 
ponte sopra la ferrovia,/ permette un intreccio di viabilità,/ necessario a co-
loro che vivono in città,/ e a coloro che abitano più lontano.// Il ponte è ne-
cessario anche tra le umane relazioni,/ per superare litigi e discussioni./ 
Quando tutti vogliono avere ragione,/ siamo fortunati se troviamo un amico 
che ci aiuta,/ a trovare una giusta mediazione.// Mi sembra che nella storia e 
anche nei nostri giorni,/ ci sono tante persone illuse, che invece di costruire 
ponti,/ costruiscono barriere e divisioni,/ che fanno aumentare per tutti la 
preoccupazione.// Anch’io come tanti altri, in questo mondo balordo,/ sono 
preoccupato per le guerre in Europa e nel mondo,/ di tante divisioni che ren-
dono povera tutta umanità,/ non solo lontano, ma anche nella nostra città.// 
Non credo che ci siano soluzioni miracolose,/ la situazione potrà migliorare/ 
se ci impegneremo a promuovere un gran movimento/ per costruire ponti an-
che in questo storico momento. 



 15

A scola dai ochi 

 (Quanta Passiensa!) 
 

Fin da picolo me Nona la me mandava  

a pascolare i ochi.  

Gh’ea da tenderghe 

che i no caschesse nel fosso, 

e spetar con passiensa che i se impenesse el gosso. 

Che passiensa i ochi dover spetare, 

e vedar i altri buteleti a zugare; 

sperava che in pressia i dovesse passare 

i tempi del pastorelo passiente, 

e deventar grando par comandare. 

 

Grando ghe son deventà, 

ma gò mai comandà. 

A scola comandava la maestra, 

in oficina comandava el paron, 

a soldà, ancora passiensa e ubidiensa. 

 

Dopo, me son maridà... 

e ancora passiensa gò portà. 

 

Son deventà papà e averghe i fioi picoli,  

l’è na gran bela esperiensa, 

ma quanta passiensa! 

I deventarà grandi, pensava, 

e la passiensa che ancora ghe vol, no l’imaginava. 

 

Fazendo el punto de la me esperiensa 

gò capìo che nela vita  

ghe vol sempre  

tanta passiensa. 

 

Averghe avù na Nona 

che a maurar passiensa,  

a pascolar i ochi la m’à mandà, 

me sento fortunà. 

L’è stà na scola importante 

par ciapar la vita 

con passiensa e serenità, 

anca quando te incontri 

qualche dificoltà.  

 
Aprile 2003 

 
A scuola dalle oche 
Fin da bambino, mia nonna/ mi mandava a/ pascolare le oche./ Dovevo state 
attento/ che non cadessero nel fossato/ e aspettare con pazienza/ che gli si 
riempisse il gozzo.// Quanta pazienza dover le oche aspettare e /vedere gli 
altri bambini giocare,/ speravo che passassero in fretta/ i tempi del pastorello 
paziente e/ diventare adulto per comandare.// Adulto sono diventato,/ ma non 
ho mai comandato./ A scuola comandava la maestra,/ in officina comandava 
il padrone,/ da soldato ancora pazienza e ubbidienza.// Poi mi sono sposa-
to…/ e ancora pazienza ho portato.// Sono diventato papà / e aver figli picco-
li/ è una gran bella esperienza,/ ma quanta pazienza./ Diventeranno grandi 
pensavo/ e la pazienza che ancora serve non l’immaginavo.// Facendo il pun-
to della mia esperienza/ ho capito che nella vita/ ci vuole sempre/ tanta pa-
zienza.// Aver avuto una nonna/ che per imparare ad aver pazienza/ a pasco-
lare le oche mi ha mandato/ mi sento fortunato.// È stata una scuola impor-
tante/ per prendere la vita/ con pazienza e serenità/ anche quando si incontra 
qualche difficoltà. 


